
HØYRINGSUTTALE - NEDLEGGING/FJERNING AV DAM TROLLKJELEN, VAKSDAL

Saka er behandla i Kommunestyret19.05.2020 -Sak 29/2020

Det er gjort slikt vedtak:

Høyringsuttale frå Vaksdal kommune

Vaksdal kommune reagerer sterkt på tiltaket og ynskjer ikkje at Småkraft AS får løyve til å fjerne
dammen i Trollkjelen på Vaksdal. Kommunen er ikkje samd i konklusjonen frå Småkraft AS og
Rådgivende Biologer AS om at fjerning av dammen vil ha ubetydeleg konsekvens for kulturarv og
landskap. Vaksdal kommune meiner at tiltaket vil medføre vesentlege skader og ulemper for
landskapsbiletet og kulturarv.

Dammen frå 1880 er eit kjent landemerke for Vaksdal, med murdam, vasspegel og fossefall.
Dammen ligg sentralt til i bygda, og er godt synleg frå Trollkjelsvegen, fjorden og Bergensbana. Ei
riving vil endre vassdraget sin karakter og kommunen meiner at ein mistar noko verdfullt i høve til
ålmenne interesser som landskapsbiletet og lokal identitet. Ei tilbakeføring til slik elva/fossen var for
140 år sidan vil verken vera mogeleg eller ynskjeleg etter så lang tid.

Dammen i Trollkjelen må sjåast i samanheng med etablering av eit opplevingssenter på Vaksdal
Mølle, der det visuelle i historia vert essensielt for senteret og det pedagogiske knytt til industriell
produksjon av matmjøl.

Området er i faresone for ras-og skredfare H310_3 og faresone flaumfare. Kommunen meiner det
ikkje er tilstrekkeleg vurdert og belyst risiko og konsekvensar av flaum og eventuelle lausmassar, og

ber om at det vert framlagt ei vurdering i høve flaum og flaumvern av dagens bygningsmasse om
dammen vert riven.

Planstatus for området der dammen ligg, omfattar både reguleringsplan og kommuneplanen sin
arealdel. Reguleringsplanen er Vaksdal del vest, med planid 1982002, reguleringsføremål
friluftsområdei sjø og vassdrag. I kommuneplanen sin arealdel er området omfatta av framtidig
kombinert bebyggelse og anleggsføremål.

Kommunen meiner at det må hentast inn uttalar frå berørte partar som Norgesmøllene/
Felleskjøpet, arbeidsgruppe for opplevingssenter, og berørte grunneigarar. Småkraft AS er ikkje
heimelshavar til gnr. 17, bnr. 12, som på kartet utgjer halve dammen. Her er rett eigar Nils Jamne.

Vaksdal kommune meiner at omsynet til sterke ålmenne interesser ut frå at dammen er eit gamalt
og kjent landemerke på Vaksdal, lokal identitet, industrihistorie og landskapsbiletet, må vege tungt
og tilseier at tiltaket er konsesjonspliktig.

